
INLEIDING

Die Parlement vereis dat wetsontwerpe in die Staatskoerant gepubliseer word vir
openbare kommentaar, voordat sodanige wersontwerpe aan die Parlement voorgelé
word met die doel om dit as regsgeldige wette uit te vaardig. Dit strook met die
konstitusionele imperatiewe wat vereis dat die regering toerekenbaarheid,
deelnemendheid en openheid verseker.

Gedurende die eerste week van Desember 2006 het die Kabinet die Geintegreerde
Kusbestuurswetsontwerp goedgekeur vir publikasie in die Staatskoerant, vir openbare
kommentaar. Marthinus van Schalkwyk, die Minister van Omgewingsake en Toerisme,
het op 8 Desember 2006 in ‘n persvrystelling aangekondig dat die wetsontwerp op
15 Desember 2006 in die Staatskoerant sou verskyn. Die Minister het daarop gewys
dat die wetsontwerp vir ‘n periode van 90 dae beskikbaar sal wees vir openbare
kommentaar, weens die ingewikkeldheid daarvan. Die teks van die wetsontwerp is
by die Staatsdrukker beskikbaar (Telnrs. 012-334 4511 of 021-465 7531), of kan
afgelaai word by http://www.deat.gov.za/.

Die doel van hierdie Gids is om betekenisvolle en ingeligte openbare deelname
tydens die kommentaarperiode te fasiliteer. Die Gids poog om dit reg te kry deur
eerstens die historiese konteks wat gelei het tot die publikasie van die Witskrif vir
Volhoubare Kusontwikkeling in Suid-Afrika in 2000 (hieronder na verwys as “die
Witskrif”), wat ‘n nasionale beleid vir die bestuur van ons kuslyn voorsien het, te
verduidelik. Hierdie Gids verduidelik dan die doel van elke hoofstuk van die
wetsontwerp kortliks en verskaf ‘n oorsig van die inhoud.

Wanneer die wetsontwerp ‘n parlementére wet word, sal Suid-Afrika vir die eerste
maal ‘n nasionale Wet op Kusbestuur hé vir die bestuur van ons kussone, ‘n kosbare
nasionale bate. Die publikasie van die wetsontwerp vir kommentaar bied dus aan
belanghebbendes, belangstellende en geaffekteerde partye en lede van die algemene
publiek, ‘n historiese geleentheid om te help om die inhoud van die voorgestelde
Wet op Geintegreerde Kusbestuur, te vorm.

WAAROM IS ‘n NASIONALE WET OP KUSBESTUUR NODIG?

Die volgende vrae word dikwels gevra — waarom is spesiale kusbestuur wetgewing
nodig — is die kus nie slegs deel van die algemene omgewing nie en word dit nie
alreeds deur bestaande omgewingswetgewing gedek nie? Die antwoorde op hierdie
vrae word hieronder bespreek.

Die kus is ‘n unieke deel van die omgewing. Dit is die plek waar land en see ontmoet
— ‘n beperkte ruimtelike gebied wat talle menslike aktiwiteite onderhou. Die kus is
‘n eiesoortige stelsel waarbinne ‘n hele reeks oorwegings — biofisies, ekonomies,

maatskaplik en institusioneel — onderling aansluit, op ‘n wyse wat ‘n toegewysde
en geintegreerde bestuursbenadering vereis. Die kus moet as ‘n stelsel bestuur
word, ten einde optimale gebruik te maak van die geleenthede en voordele wat dit
bied. Hierdie stelsel-gerigte benadering kon egter tot op hede nie ‘n werklikheid
word nie aangesien die verskillende sektore van die regering steeds hou by ‘n
bestuursbenadering wat fokus op hulle spesifieke sektore, soos grondgebruiks-
beplanning, landbou, watersake, bewaring en ander. Hierdie wetsontwerp staan ‘n
holistiese manier van dink voor deur gekodrdineerde en geintegreerde kusbestuur,
wat die kus as ‘n stelsel beskou en die belangrikheid daarvan om dit as sodanig te
bestuur beklemtoon, te bewerkstellig.

In die verlede is die waarde van kus-ekosisteme as die hoeksteen van ontwikkeling

nie genoegsaam in die besluitheming in Suid-Afrika erken nie. Die Witskrif lig die

belangrikheid daarvan om die waarde van die kus te erken, uit. Die waarde van

die direkte voordele wat verkry word uit kus- “goedere en dienste” is in 1998 op

sowat R168 biljoen jaarliks geskat, wat die ekwivalent is van omtrent 35% van ons

Bruto Binnelandse Produk. Baie van die rykdom wat in ons kus opgesluit is, word
steeds vermors weens
omgewingsongevoelige
ontwikkeling en aktiwiteite.
Ekonomiese en maatskaplike
geleenthede vir die skep van
rykdom en billikheidsreg gaan
verlore en kus-ekosisteme word
afgetakel.

Die Witskrif beklemtoon ook die
belangrikheid daarvan om
kusontwikkeling wat volhoubaar
is, te fasiliteer. Dit vereis dat
Foo:DOSET  gntwikkeling ekologies,
maatskaplik en ekonomies
volhoubaar is. Vir kus-
ontwikkeling om ekologies
volhoubaar te wees, moet dit die
beskerming van kus-ekosisteme
en die volhoubare gebruik van
mariene- en kushulpbronne
behels. Vir kusontwikkeling om
maatskaplik volhoubaar te wees,
moet dit openbare bewussyn en
gedeelde verantwoordelikheid
beklemtoon, wat benadeelde

ulpl ' nd mgewing

Die manier waarop ons ons kusareas bestuur sal bepaal of dit indiwidue en gemeenskappe,
‘n bate bly en of dit ‘n gedegradeerde las word. insluitend vroue en die armes,

2



sal bemagtig. Vir kusontwikkeling om ekonomies volhoubaar te wees, moet dit
geleenthede versprei, werk verskaf en toegang tot produktiewe hulpbronne fasiliteer.

Die Witskrif verskaf nie slegs ‘n visie, beginsels, doelwitte en oogmerke vir kusbestuur
in Suid-Afrika nie. Dit gaan ‘n stappie verder deur ‘n plan van aksie, wat ‘n
gedetailleerde oorsig gee van hoe die Witskrif geimplementeer moet word, te verskaf.
Een van die elemente van hierdie plan van aksie, is institusionele en regsontwikkeling.
Nadat die Kabinet die Witskrif goedgekeur het, is ‘n omvattende regsoorsig uitgevoer.
Die doel daarvan was om te bepaal of die Witskrif in terme van bestaande wetgewing
geimplementeer kon word. Die oorsig het tot die gevolgtrekking gelei dat ‘'n toegewysde
Wet op Kusbestuur nodig was vir die implementasie van die Witskrif.

DIE INHOUD VAN DIE WETSONTWERP
Konsiderans

Die konsiderans verduidelik die grondrede of basis vir die uitvaardiging van die
voorgestelde Wet op Geintegreerde Kusbestuur. Verskeie van die faktore wat deel
uitmaak van hierdie grondrede, is hierbo bespreek.

Hoofstuk 1: Interpretasie, oogmerke en toepassing van wet

Hierdie hoofstuk omskryf belangrike woorde en terme, stel die oogmerke van die
voorgestelde wet, ten einde die interpretasie en toepassing van die wet te rig, maak
die rol van die Staat met betrekking tot die kusomgewing duidelik, dui aan op wie
en waar die wet van toepassing is en verduidelik dat die wet gelees moet word
tesame met die Nasionale Wet op Omgewingsbestuur en verduidelik hoe
teenstrydighede met ander wetgewing versoen moet word.

Hoofstuk 2: Die kussone

Die wetsontwerp fokus daarop om menslike aktiwiteite binne, of wat ‘n invioed het
op die “kussone”, te reguleer. Die kussone word in Figuur 1 geillustreer en omskryf
(sien Hoofstuk 1) as die area wat bestaan uit openbare kuseiendom, die
kusbuffersone (‘n gebied al langs die kant van die openbare kuseiendom af),
kustoegangsgrond (wat die publiek mag gebruik om toegang tot openbare
kuseiendom te verkry), spesiaal-beskermde kusgebiede, en sluit alle aspekte van
die omgewing op, binne of bo hierdie gebiede in.

Aan die hart van die kussone |é ‘n gebied van land en water wat as openbare

kuseiendom omskryf word, wat die gemeenskaplike eiendom van die mense van
Suid-Afrika is (Afdeling 7). Dit staan in teenstelling met die huidige situasie onder
die Wet op Seestrandgebiede, waar die seestrand en die see deur die President,

Figuur 1: Hoe die kus gedefinieer word.

namens die mense, besit word. Openbare kusseiendom bestaan primér uit die
“seestrand” (tussen die hoog- en laagwatermerke) en “kuswaters”. “ Kuswaters”
is in hoofsaak alle waters wat deur die getye beinvioed word (hetsy in riviermondings,
hawens, riviere, ens.) en die see tot by die perke van die territoriale see (12 seemyl).

Ten einde openbare kuseiendom doeltreffend te beskerm en te reguleer, is dit ook
nodig om beheermaatreéls en beperkings op sekere areas aanliggend tot openbare
kuseiendom, wat deel vorm van kus-ekosisteme, te plaas. Die beperking of beheer
van ontwikkeling in hierdie areas is ook noodsaaklik ten einde die dinamiese aard
van die kus in ag te neem en om mense en eiendom te beskerm teen skade weens
natuurlike oorsake, soos kuslynerosie en vloede, of nuwe bedreigings soos die
styging van seevlakke as gevolg van aardverhitting. Die wetsontwerp spreek hierdie
kwessie aan deur die skep van ‘n kusbuffersone aan die binnelandse kant van
openbare kuseiendom (Afdeling 16). Die wetsontwerp maak daarvoor voorsiening
dat die kusbuffersone aanvanklik een honderd meter die land in sal strek, vanaf die
grens van die openbare kuseiendom (gewoonlik die hoogwatermerk), in gebiede
wat alreeds vir behuisings, kommersiéle, industriéle of veeldoelige doeleindes
gesoneer is, en een kilometer die land in in ander areas. Omdat hierdie afmetings
egter relatief arbitrér is en nie die verskeidenheid van situasies langs die kus in ag

neem nie, omskryf Afdeling 28 die prosedures waarvolgens die verskillende
kusgebiede spesifiek afgebaken kan word soos elke indiwiduele geval vereis.
Byvoorbeeld, in ontwikkelde gebiede waar die kusomgewing reeds hoogs gewysig
is, soos die seefront in Durban en Seepunt in Kaapstad, sal die wydte van die
kusbuffersone verskraal kan word tot minder as 100 meter. In ander gevalle, soos
riviermondings, waar die invloed van die getye verder as 1 km die land instrek, of
waar duinevelde verder as 1 km vanaf die hoogwatermerk die land instrek, kan die
wydte van die kusbuffersone tot meer as 1 km uitgebrei word.

Ten einde openbare
toegang tot openbare
kuseiendom te
verseker, vereis die
wetsontwerp van
munisipaliteite om
kustoegangsgrond
(sien Afdeling 18) aan
te wys. Sekere
grondgebiede sal as
kustoegangsgrond
beskou word wanneer
die wetsontwerp
uitgevaardig word (wet
word), maar die
Kustoegangsgrond sal publieke toegang na openbare kuseiendom bewerkstellig. 8anWysIng van
kustoegangsgrond
mag ook herroep of “gekanselleer” word. Redes vir die herroeping van sodangie
aanwysing kan gevalle waar die gebruik van kustoegangsgrond die omgewing
beskadig, insluit. Die proses vir die aanwys of herroeping van kustoegangsgrond,
word in Afdeling 19 beskryf. Die verantwoordelikhede van munisipaliteite met
betrekking tot kustoegangsgrond, word in Afdeling 20 beskryf. In die verlede is
infrastuktuur vir toegang tot die see dikwels ontwikkel sonder dat omgewingsfaktore
genoegsaam in ag geneem is. Dit het gelei tot, byvoorbeeld, parkeerareas binne
dinamiese duingebiede, wat gekenmerk word deur die beweging van dryfsand, of
in gebiede wat aan ernstige erosie blootgestel word tydens storms op see. Die
verantwoordelikhede van munisipaliteite met betrekking tot kustoegangsgrond sluit
daarom die inagneming van omgewingsfaktore in.

Vroeére konsepte van die Wetsontwerp op Geintegreerde Kusbestuur het
gedetailleerde bepalinge ten opsigte van beskermde kusgebiede ingesluit (sien
Afdeling 22). Daar is egter besluit om beskermde kusgebiede in die algemeen onder
die Wet op Beskermde Gebiede (Wet 57 van 2003) te bestuur, eerder as onder die
voorgestelde Wet op Geintegreerde Kusbestuur. Beskermde gebiede, of dele
daarvan, word outomaties by die buffersone ingesluit kragtens Afdeling 16(1) (c).
Die doel van Afdeling 22 is om die LUR (lid van die Uitvoerende Raad van ‘n

kusprovinsie wat verantwoordelik is vir die omgewings- en kusbestuur in die provinsie)
in staat te stel om te verklaar dat beskermde gebiede of dele daarvan, nie deel van
die buffersone is nie. Die rede hiervoor is dat sekere beskermde gebiede gedeeltes
insluit wat ver van die kus geleé is. Dit is dus nie logies dat sodanige gebiede aan
die bepalings van die voorgestelde Wet onderwerp word nie.

Afdeling 23 maak daarvoor voorsiening dat spesiale bestuursgebiede uitgevaardig
mag word en Afdeling 24 omskryf die bestuur van sodanige gebiede. Dit is bedoel
om ‘n meganisme vir die vestiging van spesiale bestuursreélings in ‘n bepaalde
gebied daar te stel, ten einde die erkenning in die Witskrif dat die diversiteit van die
kus verskillende bestuursbenaderings in verskillende gebiede vereis, in werking te
stel. ‘n Spesiale bestuursgebied kan vir verskillende kusbestuursdoeleindes verklaar
word, en dit word voorsien dat sodaniges hoofsaaklik ingestel sal word om volhoubare
ontwikkeling in spesifieke gebiede aan te moedig, eerder as bewaringsgebiede (wat
in die meeste gevalle as beskermde gebiede gehanteer sal word). Byvoorbeeld,
spesiale bestuursgebiede kan verklaar word om die volhoubare oes van skulpvis
vir bestaandsdoeleindes, in gebiede waar sodanige oes tans die skulpvisbronne
uitput, te verseker.

Afdeling 25 magtig LUR’e om kus-terugsetlyne daar te stel. Wanneer so ‘n lyn in
‘n soneringskema vasgestel is, sal enige persoon wat ‘n struktuur aan die seekant
van die lyn wil oprig of wysig, toestemming moet verkry voordat dit gedoen word.
‘n Kus-terugsetlyn kan, byvoorbeeld, vasgestel word om te verseker dat die skadu’s
van hoé geboue nie op die strand val nie, of om die moontlike effek van die styging
van die seevlak in ag te neem.

Hoofstuk 3: Die grense van Kusgebiede

Hierdie hoofstuk verskaf prosedures vir die afbakening en aanpassing van die grense
van openbare kuseiendom, die kusbuffersone, spesiale bestuursgebiede en
kustoegangsgrond (Afdelings 26 — 29). Dit omskryf ook die oorwegings wat toegepas
moet word met betrekking tot sodanige afbakening en aanpassings. Belangstellende
en geaffekteerde partye het die geleentheid om tot die proses van afbakening of
aanpassing van grense, by te dra. Die doel van Afdelings 31 en 32 is om voorsiening
te maak vir die formalisering in wetgewing van sodanige afbakening en aanpassings,
deur die aanbring van grense op soneringskaarte en die onderskrywing daarvan
deur die Registrateur van Aktes (Afdelings 31 en 32).

Afbakeningsprosedures om die grense van die kusbuffersone te verander, sal
waarskynlik slegs ingestel word waar die gebied wat deur die Wet aangewys is (1
km of 100 meter die land in vanaf die grens van openbare kuseiendom, afhangende
van die gebied), onvanpas is en doeltreffende kusbestuur belemmer.



Hoofstuk 4:
Riviermondings

Hierdie hoofstuk het
ten doel om die
doeltreffende en
gekoordineerde
bestuur van alle
riviermondings te
_ y _ Foto: DOSET  fasiliteer, deur te
Een hoofstuk van die wetsontwerp fokus op riviermondings wat baie gewild bepaal dat hulle
is vir ontspanning.
ingevolge: (a) ‘'n
Nasionale Riviermondingsbestuursprotokol (sien Afdeling 33) wat deur die
ministers wat vir die omgewing en watersake verantwoordelik is, goedgekeur is; en
(b) riviermondingsbestuursplanne vir indiwiduele riviermondings (sien Afdeling
34), bestuur word. Die protokol sal ‘n nasionale beleid vir die bestuur van riviermondings
voorsien en die ontwikkeling van indiwiduele riviermondingsbestuursplanne, rig.

Hoofstuk 5: Institusionele reélings

Die Witskrif beveel nuwe reélings om kusbestuur in Suid-Afrika te kotrdineer, aan.
Hierdie hoofstuk vestig ‘n statutére raamwerk vir ‘n nuwe wetsopset om geintegreerde
en gekoordineerde kusbestuur te verseker. Afdeling 35 bepaal ‘n Nasionale
Kuskomitee wat op nasionale regerings vlak sal funksioneer. Afdeling 36 magtig
die Minister om die samestelling van die komitee te bepaal.

Afdeling 37 maak voorsiening vir die aanwys en funksies van provinsiale
leiersagentskappe wat die leiersrol sal speel in kusbestuur op provinsiale regerings
vlak. Afdeling 38 maak voorsiening vir die vestiging van Provinsiale Kuskomitees
wat vir die kodrdinering van kusbestuur in elke provinsie verantwoordelik sal wees.
Afdeling 39 magtig die LUR’e van elke provinsie om die samestelling van hierdie
komitees te bepaal.

Afdeling 40 magtig die LUR’e om vrywillige kusbeamptes aan te stel en omskryf
hulle rol en verantwoordelikhede. Hierdie bepaling help om ‘n nuwe kotperatiewe
en deelnemende benadering tot die bestuur van die kus (sien Konsiderans van die
wetsontwerp), te fasiliteer, deur die deelname van lede van die publiek in kusbestuur,
te verhoog.

Hoofstuk 6: Kusbestuur

Hierdie hoofstuk vestig nuwe bestuurs- en beplanningsprosedures, ten einde te
verseker dat ontwikkeling volhoubaar, geintegreerd en in die belang van alle
gebruikersgroepe geskied. Dit omskryf die regsmeganismes vir die vestiging van
‘n proaktiewe beplanningstelsel vir kusgebiede, wat kusbelange (insluitende die

7



KUSBESTUURSPROGRAMME

/ Witskrif word beskou as eerste NKBP

1. Spel nasionale kusbestuursbeleid en
strategieé uit.

2. Sluit in: visie, nasionale
kusbestuursoogmerke (NKBOe).

1. Spel provinsiale kusbestuursbeleid
en strategieé uit konsekwent met
NKBP.

2. Sluit in: visie, provinsiale KBOe.

1. Spel munisipale kusbestuursbeleid,
strategieé en MKBOe uit konsekwent
met PKBP.

2. Mag deel vorm van GOP.

3. Mag munisipale regulasies uitvaardig
om effek te gee aan MKBP.

v
4
e

Figuur 2: Kusbestuursprogramme.

marienedimensie) in die bestaande provinsiale en munisipale landgebaseerde en

ekonomiese ontwikkelingsprosedures integreer, op so ‘n wyse dat dit ooreenstem
met die beleidsdoelwitte van die Witskrif. Die huidige grondgebruikbeplanningstelsel
in Suid-Afrika, is ‘n landgebaseerde stelsel wat in wese by die hoogwatermerk stop.
Hierdie hoofstuk is ontwerp om hierdie stelsel oor die land/see-koppelvlak uit te brei,
ten einde geintegreerde kusbeplanning en die proaktiewe beheer oor die gebruik

van kushulpbronne, moontlik te maak.

Die hoofstuk vestig ‘n hiérargie van kusbestuursprogramme (KBP’e — sien Figuur
2). Aan die bopunt van die hiérargie is die nasionale KBP, wat die Minister binne
ses jaar vanaf die aanvang van die Wet op Nasionale Kusbestuur (Afdelings 41-
42), moet voorberei en goedkeur. Afdeling 103 vereis dat die Witskrif van April 2000
as die nasionale kusbestuursprogram beskou moet word, tot tyd en wyl ‘n nasionale
kusbestuursprogram ingevolge Afdeling 41 in werking gestel word. Die kusprovinsies
moet hulle eie provinsiale KBP’e, wat in ooreenstemming is met die nasionale
KBP en die Nasionale Riviermondingsbestuursprotokol, binne vier jaar vanaf die
aanvang van die Wet ontwikkel (Afdelings 44-45). Die voorgestelde Wet vereis ook
van munisipaliteite om munisipale KBP’s binne vier jaar vanaf die aanvang van
die Wet te ontwikkel, as dokumente wat alleen kan staan, of as deel van ‘n
geintegreerde ontwikkelingsplan (GOP), wat voorberei is in ooreenstemming met
die Wet op Munisipale Stelsels (Afdelings 46-47). Hierdie nasionale, provinsiale en

munisipale KBP’e moet ‘n visie vir die bestuur van die kussone wat hulle dek insluit,
kusbestuursoogmerke (KBO’e) daarstel, en prioriteite en strategieé vir die bereiking
daarvan, sowel as prestasie-aanwysers, wat gebruik kan word om vordering te
meet, insluit.

Afdeling 49 vereis dat sekere planne met KBP’e in lyn gebring word, ten einde
gekoordineerde kusbestuur te verseker. Insgelyks vereis Afdeling 50 reglynigheid
tussen KBP’e en ander statutére planne. In die praktyk behels dit byvoorbeeld
dat die Minister moet verseker dat daar reglynigheid is tussen die nasionale
kusbestuursplan en ander nasionale planne.

Die prosedures met betrekking tot openbare deelname wat besluitneming betref,
in ooreenstemming met die Wet, word in Afdelings 51-52 omskryf.

Die magte van die Minister en die LUR’e om provinsiale en munisipale KBP’e,
onderskeidelik, te hersien, word in Afdelings 53-54 uiteengesit.

Afdeling 55 skenk aan die verskillende owerhede wat vir kusbestuur (insluitende
mariene-gebiede) verantwoordelik is, die mag om soneringskemas in te stel.
Afdeling 56 vereis van grondgebruikskemas wat ingevolge ander wetgewing voorberei
is, om in lyn te wees met kussoneringskemas.

Die kusbeplanningstelsel wat deur hierdie hoofstuk gevestig word, sal dien as ‘n
meganisme vir die beheer van die gebruik van die kussone, op dieselfde wyse as
waarop die grondgebruikbeplanningstelsel gebruik word. Dit is van belang dat dit
‘n meganisme voorsien vir die omskakeling van die bevindings van navorsing met
betrekking tot hoe kushulpbronne gebruik behoort te word, tot ‘n wetlik afdwingbare
stelsel vir die bestuur van die kussone.

Hoofstuk 7: Beskerming van Kushulpbronne

Hierdie hoofstuk verskaf maatreéls vir die beskerming van die kusomgewing teen
aktiwiteite wat dit nadelig mag beinvloed en skep prosedures vir die assessering
en regulering van sodanige aktiwiteite. Afdeling 57 vereis van gebruikers van
openbare kuseiendom, eienaars en bewoners van grond, kusbestuurders en ander
verantwoordelike persone, om redelike maatreéls in te stel sodat nadelige gevolge
vir die kusomgewing vermy kan word, in ooreenstemming met Afdeling 28 van
die Nasionale Wet op Omgewingsbestuur (Wet 107 van 1998), hieronder na verwys
as NWOB. Afdeling 58 stipuleer die vereistes wat betrekking het op die magtiging
van aktiwiteite met nadelige gevolge. Afdeling 59 maak daarvoor voorsiening dat
die Minister of LUR skriftelike kennisgewings mag uitvaardig wat maatreéls om die
kusomgewing te beskerm, noodsaak (Maatreéls om nadelige gevolge te stop of
te lenig). Afdeling 60 magtig die Minsister of LUR om kennisgewings vir die herstel
of verwydering van strukture binne die kussone, uit te vaardig.



Foto: eThekwini Munisipaliteit
Seefront ontwikkeling moet plaasvind agter die dinamiese kussone - ‘n gevaarlike area vir ontwikkeling.

Deel 2 (Afdelings 62 — 64) verbied potensieel skadelike aktiwiteite binne die
kusbuffersone, tensy dit spesifiek gemagtig is, en vereis dat permitte verkry word
voor spesifieke aktiwiteite binne hierdie sone onderneem word (sien ook Bylae 3
op bl. 102). Die magtiging van aktiwiteite is onderhewig aan die oorweging van ‘n
omgewingsimpakstudie. Die wetsontwerp poog nie om nuwe prosedures vir
omgewingsimpakstudies daar te stel nie. Die assessering van die omgewingsimpak
van aktiwiteite wat moontlik nadelige gevolge vir die kussone inhou, sal gedoen
word ingevolge die algemene regulasies vir omgewingsimpakstudies wat ingevolge
NWOB op 21 April 2006 uitgevaardig is.

Deel 3 (Afdelings 65 — 66) verbied die onderneem van sekere aktiwiteite binne
openbare kuseiendom en die eksklusiewe ekonomiese sone, sonder ‘n permit
(sien ook Bylae 3 op bl. 102). ‘n Permit word ook vereis ten einde sekere nie-
verbruiks-, kommersiéle gebruike van openbare kuseiendom of die eksklusiewe
ekonomiese sone (“beheerde kommersiéle aktiwiteite”) te onderneeem, ten einde
‘n meganisme vir die beheer van aktiwiteite soos aflandige toerisme, te voorsien.
Net soos met die kushuffersone, is die uitreik van permitte onderhewig aan
omgewingsimpakstudies. Hierdie deel verskaf ook streng riglyne vir besluitheming

wat deur die permituitreikingsowerhede in aggeneem moet word.

Afdeling 68 het ten doel om die progressiewe ontwikkeling van ‘n geintegreerde en
doeltreffende prosedure vir die toestaan van permitte vir die gebruik van kushulpbronne,
te fasiliteer, terwyl ‘n hoé vlak van omgewingsbewaring behou word. Dit word bereik
deur te bepaal dat ‘n enkele geintegreerde kushulpbronpermit, in plaas van baie
verskillende magtigings, gesamentlik deur verskeie staatsinstansies uitgereik mag word.

Deel 4 (Afdelings 70-71) behandel die verhuring van openbare kuseiendom by wyse
van kushuurkontrakte en die toestaan van beperkte gebruiksreg op openbare
kuseiendom, by wyse van kuskonsessies.

Deel 5 (Afdelings 72-73) bevat algemene bepalings wat verband hou met die
tydelike bewoning van grond binne die kussone vir gespesifiseerde doeleindes
en die wysiging, opheffing of kansellasie van magtigings. Sodanige wysiging,
opheffing of kansellasie is onderworpe aan die kriteria wat in Afdeling 73 gespesifiseer
word.

Hoofstuk 8: Mariene en kusbesoedelingsbeheer

Hierdie hoofstuk vestig geintegreerde prosedures vir die regulering van die wegdoen
met afvalwater en afval in riviermondings en die see. Tans word die wegdoen met
afvalwater deur pypleidings en die stort van afval uit vaartuie in riviermondings, of
in die see, ingevolge verskillende wetgewing deur verskillende departemente beheer.
Die wetsontwerp het ten doel om die storting van afvalwater in kuswaters vanaf
enige bron op land (Afdeling 74) te reguleer deur permitte te vereis om sodanige
storting te magtig. Die wetsontwerp vestig ook ‘n verbod op verbranding of storting
ter see (Afdeling 75) van afval of ander materiaal. Hierdie verbod verbied verbranding
ter see en beperk storting ter see in ooreenstemming met Suid-Afrika se verpligtinge
ingevolge internasionale wetgewing. Die wetsontwerp verskaf prosedures ten opsigte
van permitte vir beide storting en afvoer (sien ook Bylae 2 op bl. 97).

Die wetsontwerp magtig die Minister om af te sien van die voorgeskrewe prosedure
met betrekking tot storting in noodgevalle (Afdeling 77). Byvoorbeeld, vaartuie in
nood weens meganiese onklaarraking, mag nodig hé om dringend vrag oorboord
te stort. Die wetsontwerp vereis van die Minister om ‘n nasionale aksielys te ontwikkel
om afval en ander materiale te gradeer op grond van hulle potensiéle uitwerking op
menslike gesondheid en die mariene-omgewing (Afdeling 78).

Hoofstuk 9: Appelle

Hierdie hoofstuk omskryf die prosedure wat gevolg moet word wanneer appel
aangeteken word teen kusbeskermings-, of herstel- en verwyderingskennisgewings,
of in verband met die toekenning of weiering van ‘n permit ingevolge die Wet (Afdeling
79). Dit magtig die Minister of LUR om die appél persoonlik te oorweeg, of om ‘n

appélpaneel aan te stel om die appél te oorweeg (Afdeling 80). Die doel van ‘n
paneel is om te verseker dat die oorweging van ‘n appel gegrond word op tegniese
kundigheid, waar dit vereis word. Hangende die uitslag van ‘n appeél, kan die Minister
of die LUR ‘n interim-bevel uitreik, indien dit beskou word as noodsaaklik ten einde
aan die doeleindes van die Wet te voldoen (Afdeling 81).

Hoofstuk 10: Toepassing

Hierdie hoofstuk skep sekere misdrywe (Afdeling 84), stel boetes met betrekking
tot misdrywe vas (Afdeling 85), maak daarvoor voorsiening dat misdrywe ingevolge
die Wet in die landdroshof vervolg kan word (Afdeling 86) en magtig die Minister,
‘n LUR of ‘n munisipaliteit om regstappe, of ander stappe, te doen met betrekking
tot openbare kuseiendom of die kusomgewing (Afdeling 87).

Hoofstuk 11: Algemene Ministeriéle magte en pligte

Hierdie hoofstuk sit die magte en verantwoordelikhede van die Minister en die LUR’e
uiteen. Deel 1 handel oor die magte van die Minister en LUR’e om regulasies uit
te vaardig om die implementering van die Wet te bevorder, en omskryf die proses
van raadpleging wat gevolg moet word wanneer regulasies uitgevaardig word. Deel
2 beskryf die magte wat deur die Minister en LUR uitgeoefen behoort te word.
Afdeling 92 magtig die Minister om sekere funksies, wat gewoonlik deur die LUR
uitgevoer word, oor te neem, indien spesifieke omstandighede van toepassing is.
Afdeling 93 magtig die LUR om voorskrifte aan munisipaliteite uit te reik.

Deel 3 behandel magsoordragte. Afdeling 94 behandel die oordrag van bevoegdhede
of pligte deur die Minister. Afdeling 95 magtig die Minister om sekere pligte en magte,
wat gewoonlik deur die LUR uitgevoer word, onder sekere omstandighede uit te
voer. Afdeling 96 behandel die magte van die LUR om magte of pligte wat aan hom
toegedeel is, te delegeer.

Deel 4 behandel sekere algemene sake. Afdeling 97 behandel inligting en
verslaglewering aangaande kusaangeleenthede. Die Minister moet sekere inligting
aangaande die beskerming en bestuur van die kussone aan die publiek beskikbaar
stel. Die verantwoordelikhede van die Minister en LUR’e om verslae oor die stand
van die kusomgewing voor te berei, word ook uiteengesit. Afdeling 98 vereis die
koordinering van aksies tussen provinsies en munisipaliteite.

Hoofstuk 12: Diverse sake

Hierdie hoofstuk behandel ‘n verskeidenheid sake wat ten doel het om ‘n gladde
oorgang van die vorige bestuurstelsel na die een wat deur die wetsontwerp voorgestel
word, te fasiliteer. Dit sluit bepalinge ten opsigte van die kontinuasie van bestaande
huurkontrakte op, of regte tot, openbare kuseiendom, (Afdeling 99), die prosedures
vir die hantering van onwettige strukture op openbare kuseiendom (Afdeling

100), en die kontinuasie van bestaande wettige aktiwiteite binne die kusbuffersone,
wat wettig was voor die inwerkingtreding van die Wet, maar daarna slegs met ‘n
permit uitgevoer mag word (Afdeling 101), in. Dit behandel ook sake soos die
herroeping en wysiging van ander wetgewing (Afdeling 102). Een van die voordele
van die Wet is dat dit drie bestaande Wette geheel en al sal vervang (die Wet op
Seestrande, 1935, die Wet op die Ontwikkeling van Meergebiede, 1975 en die Wet
op die Beheer van Storting ter See, 1980) en bepalinge in die Wet op Natuurbewaring,
1987 van die voormalige Ciskei en die Omgewingsbewaringsverordening, 1992 van
die voormalige Transkei, sal herroep.

ONKOSTE EN VOORDELE

Die implementering van die voorgestelde Wet sal sekere bykomende onkoste vir
staatsinstellings binne die nasionale, provinsiale en plaaslike regeringsfere meebring.
Dit sal hoofsaaklik verband hou met die nuwe funksie van die voorbereiding van
omvattende kusbestuursprogramme (i.e. proaktiewe beplanning en bestuur van die
gebruik van kushulpbronne). Hierdie onkoste behoort egter verdwerg te word deur die
voordele wat uit verbeterde kusbeplanning en vereenvoudigde bestuurstelsels sal spruit.

INDIEN UITGEVAARDIG, SAL DIE WETSONTWERP ‘n TOEREIKENDE NUWE
WET OP GEINTEGREERDE KUSBESTUUR TOT GEVOLG Hé? VRAE OM TE
OORWEEG WANNEER KOMMENTAAR GELEWER WORD

* Ondersteun die wetsontwerp die nuwe holisties gekodrdineer en
geintegreerde kusbestuur (“GKB”) benadering wat sentraal staan in die
Witskrif?

» Sal die wetsontwerp verseker dat ons kuslyn ‘n waardevolle nasionale
bate bly?

* Verhoog die wetsontwerp die vermoé van elke regeringsfeer om hulle
bestaande kusbestuurfunksies uit te voer en fasiliteer dit die verdere
toewysing van kusbestuurverantwoordelikhede waar toepaslik?

* Vermy of minimaliseer die wetsontwerp die vestiging van nuwe instellings
soos deur die Witskrif aanbeveel?

Fasiliteer die wetsontwerp die vestiging van ‘n reeks openbare/private en
ander vennootskappe vir die bestuur van gebiede binne die kussone,

gebaseer op die erkenning dat die groot verskeidenheid kusgrondvorme
en omstandighede wat langs ons kuslyn heers, ooreenstemmende diverse

bestuurstelsels vereis?

* Voorsien die wetsontwerp ‘n regsgronde vir die toepassing van die
beginsels en die bereiking van die doelwitte en oogmerke wat in die
Witskrif uiteengesit word?

* Magtig die wetsontwerp die ontwikkeling van nasionale, provinsiale en
munisipale kusbeplanningstelsels om die ontwikkeling en gebruik van die
kus te reguleer?

* Verseker die wetsontwerp die beskerming van ons kuslyn se historiese,
kulturele en ekologiese integriteit?

* Wysig die wetsontwerp openbare en private regte op die besit en gebruik
van die kus, ten einde te verseker dat hulle nie in stryd is met die
implementering van die beleid in die Witskrif nie?

« Bevorder die wetsontwerp billike toegang tot geleenthede en voordele
wat spruit uit die gebruik van die kus?

« Versterk die wetsontwerp die openbare reg op die gebruik van die seestrand
en balanseer dit hierdie regte met ooreenstemmende pligte?

* Maak die wetsontwerp voorsiening vir die gebruik van ekonomiese
instrumente, soos in die Witskrif aanbeveel, om die bereiking van die
beleidsoogmerke te ondersteun?

* Verleen die wetsontwerp in die algemeen of spesifiek genoegsame
regskrag aan die beleid in die Witskrif?

Dit is ook belangrik om daarvan bewus te wees dat hierdie wetsontwerp voorberei
is in die konteks van ‘n wyer hervormingsprogram van omgewingswetgewing wat
deur die Departement van Omgewingsake en Toerisme onderneem is. Een van die
oogmerke van die hervormingsproses van omgewingswetgewing, is om ‘n
geintegreerde en intern-konsekwente stelsel van omgewingswetgewing vir Suid-
Afrika te vestig. Derhalwe is die Wet ontwerp op ‘n wyse wat die implementering
daarvan in oorleg met ander omgewings- en grondgebruikswetgewing, moontlik sal
maak.

